
				এই পাতাটির মুদ্রণ সংশোধন করা প্রয়োজন। 
SS যুগান্তর
বলিয়াছি, তাহার অনেকটা শঙ্করের বুদ্ধির গুণে ; সুতরাং শঙ্কর গৃহে থাকিয়া সকল দিক রক্ষা করিয়া থাকেন; তঁহাকে পিতার দক্ষিণ হস্ত ৰলিলেও অত্যুক্তি হয় না।
তৃতীয় পুত্ৰ গৌরীপতি ;-ইনি নবদ্বীপে পাঠ সাঙ্গ করিয়া বেদ বেদান্ত পড়িবার জন্য বিগত দুই বৎসর হইতে কাশীধামে অবস্থিতি করিতেছেন। লোকের ধারণা, ইহার মত বুদ্ধিমান ও প্রতিভাশালী ব্যক্তি এই সুবিখ্যাত পণ্ডিতবংশেও জন্মে নাই। ইনি কুলের ভূষণ,
ংশের প্রদীপ ও দেশের গৌরব স্বরূপ হইবেন, এইরূপ সকলের আশা।
চতুর্থ পুত্ৰ হরচন্দ্ৰ —ইনি কিছুদিন স্বীয় পিতার চতুষ্পাঠীতে ব্যাকরণ কাব্য প্রভৃতি পাঠ করিয়াছিলেন ; কিন্তু অনবধানতাবশতঃ বিশেষ কিছু শিখিতে পারেন নাই। কিছুকাল হইল পাঠ সাঙ্গ করিয়া এক প্রকার নিষ্কৰ্ম্ম বসিয়া আছেন। হরচন্দ্ৰ কিছু আমোদপ্ৰিয় লোক। নিষ্কৰ্ম্ম৷ লোকের যদি আমোদ-প্ৰিয়তাটাও না থাকে, তবে কাল কাটান দুষ্কর। হরচন্দ্রের একটী ঈশ্বরদত্ত শক্তি আছে ; সে জন্য গ্রামস্থ সমুদায় আমোদপ্ৰিয় লোক তঁহাকে চায়। তিনি বেশ গাইতে পারেন। বস্তুতঃ বলিতে গেলে এটি তাঁহাদের পরিবারের পৈতৃক সদগুণ। তর্কভূষণ মহাশয়ের স্বৰ্গীয় পিতা ৬/তারাদাস তর্কবাচস্পতি মহাশয় একজন সুগায়ক ছিলেন। হরচন্দ্ৰ সেই শক্তি বহুল পরিমাণে উত্তরাধিকারিসূত্ৰে প্ৰাপ্ত হইয়াছেন। কেবল তাহা নহে, তিনি গোপনে একজন ওস্তাদের নিকট বেশ বাজাইতেও শিখিয়াছেন। সুতরাং আমোদ-প্ৰিয় দলে তঁাহার খড়ই আদর। . i
পঞ্চম পুত্ৰ ভবেশ ;-ইহার বিদ্যাশিক্ষা লইয়া পরিবার-পরিজনের সাহিত তৰ্কভূষণ মহাশয়ের কিঞ্চিৎ মতভেদ উপস্থিত হইয়াছিল। গ্রামে কতিপয় ভদ্রলোকের যত্নে একটি ইংরাজী স্কুল স্থাপিত হইলে শিবচন্দ্ৰ,

